
Efnahagslegt sjálfstæði
– Hvað þarf til?

Með sameiginlegu átaki og þolgæði höfum við Íslendingar 
komist yfir mestu erfiðleikana í kjölfar hruns fjármálakerf-
isins sem óstjórn og agaleysi undanfarinna áratuga kallaði 
yfir okkur. Á þessum tímamótum verðum við að ákveða að 
gera betur fyrir okkur sjálf og fyrir komandi kynslóðir. 

Lærdómurinn af hruninu er að okkur farnast best með 
ábyrgri efnahagsstjórn. Hún tryggir okkur atvinnu, velferð 
og stöðugleika. Hún er örugga leiðin að batnandi lífskjör-
um fyrir alla landsmenn og lykillinn að efnahagslegu sjálf-
stæði þjóðarinnar. 

Ábyrgð og agi sem tryggir efnahagslegt sjálfstæði er 
grunnur nýs sáttmála Íslendinga við sjálfa sig eftir erfiðleika 
undanfarinna ára. 

Af því við erum jafnaðarmenn

Efnahagslegt sjálfstæði þjóðar gerir henni kleift að taka eig-
in ákvarðanir um forgangsröðun í þágu velferðar, mennt-
unar, heilbrigðis og öflugs atvinnulífs. Því er efnahagslegt 
sjálfstæði kjarninn í stefnu jafnaðarmanna fyrir þessar kosn-
ingar. Það er besta vörnin fyrir lífskjör heimilanna.

Göran Persson, fyrrverandi forsætisráðherra Svíþjóðar og 
leiðtogi sænskra jafnaðarmanna, var spurður að því í nýlegri 
heimsókn til íslenskra flokkssystkina af hverju hann hefði 
kosið að fara jafn bratt í niðurskurð og aðhaldsaðgerðir og 
raun bar vitni eftir bankakreppuna í Svíþjóð á 10. áratugn-
um. 

Svar Perssons var stutt og laggott: Af því við erum jafn-
aðarmenn og fyrir okkur snýst það bæði um lýðræði og 
sjálfstæði að stöðva skuldasöfnun ríkissjóðs.

Hann lýsti þeirri reynslu sinni að þurfa sem fjármálaráð-
herra fullvalda ríkis að sitja andspænis nýútskrifuðum 
drengjum í erlendum bönkum og svara spurningum þeirra 
sem lánveitenda Svía um þetta sænska velferðarkerfi, 
kostnað inn við það og fyrirætlanir stjórnvalda. Hann þurfti 
að útskýra og réttlæta samfélagsgerð sem jafnaðarmenn 
höfðu varið áratugum í að byggja upp og það gengi ekki. 
Jafnaðarmenn yrðu að setja ábyrgð og jöfnuð í ríkisfjármál-
um í forgang til þess að tryggja sjálfstæði þjóðarinnar og 
gefa kjósendum lýðræðislegt val um þróun samfélagsins. 

Þess vegna er ábyrg hagstjórn nauðsynleg.

Til þess að gefa 
kjósendum 

lýðræðislegt val um 
þróun samfélagsins 

þarf ábyrga 
hagstjórn

Ábyrg hagstjórn kallar á

Nýja umgjörð hagstjórnar sem tryggir samhæfingu á milli •	
allra þeirra hagstjórnarverkfæra sem ríkið hefur völ á, 
samvinnu ríkisstofnana sem hafa áhrif á efnahagslífið og 
samráð við helstu hagsmunasamtök og stjórnarandstöðu.

Á þessu hefur verið misbrestur. Á kjörtímabilinu frá 2003-
2007 ráku stjórnvöld þrjár ólíkar hagstjórnarstefnur: Eina í 
Seðlabankanum, eina í húsnæðismálum og þá þriðju í fjár-
málaráðuneytinu. Engar tvær vísuðu í sömu átt. Mikil vægum 
upplýsingum um yfirvofandi þjóðarvá var haldið frá stjórn-
arandstöðu og eftir að vandinn jókst skorti formlegar boð-
leiðir og samhæfingu svo ljóst væri hvar ábyrgð á aðgerð-
um lá. Nauðsynlegt er að tryggja faglega umgjörð um 
sameiginlegar ákvarðanir helstu efnahagsráðuneyta, Seðla-
banka og Fjármálaeftirlits um efnahagsmál. Einnig að 
tryggja lýðræðislegt umboð hagstjórnarákvarðana með 
víðtæku samráði og draga úr flokkspólitískri togstreitu um 
grundvallar þjóðarhagsmuni. 

Markvissara fjárlagaferli mun koma í veg fyrir að útgjöld 
fari fram úr fjárlögum. Setja þarf fram langtímamarkmið og 
skýra stefnu í hagstjórn í stað þess að hugsa aðeins eitt ár 
fram í tímann í senn. Eftirfylgni með framfylgd fjárlaga verð-
ur líka að vera áhrifameiri. Framúrkeyrsla á ekki að vera lið-
in.

Ábyrga ávöxtun auðlindaarðs þjóðarinnar•	

Lagður hefur verið grunnur að heildstæðri auðlindastefnu á 
kjörtímabilinu. Markmiðið er að þjóðin njóti arðsins af verð-
mætum sameiginlegum auðlindum sínum á forsendum 
sjálfbærni. Auðlindaarðurinn af endurnýjanlegum auðlind-
um verði birtur þjóðinni sérstaklega með fjárlögum og ráð-

Agi, samstilling og 
langtímasýn

stafað með gagnsæjum hætti til uppbyggingar innviða, 
aukinnar fjölbreytni í atvinnulífi og lækkunar skulda og 
álaga á heimili og fyrirtæki eftir því sem færi gefast. Arður af 
auðlindum sem á er gengið verði ávaxtaður til langs tíma í 
þágu komandi kynslóða í Auðlindasjóði. Auðlindirnar eiga 
því að styðja við stöðugleika í hagstjórn í stað þess að vera 
sveifluhvetjandi. Í stað ríkisrekinna risalausna í stóriðjumál-
um komi fjölbreyttari uppbygging, byggð á Rammaáætlun 
um vernd og nýtingu, markvissri atvinnustefnu og stefnu 
um beina erlenda fjárfestingu. Veiðigjald í sjávarútvegi er 
komið til að vera en mikilvægt er að fjárhæð þess ráðist af 
markaðslegum forsendum og endurspegli afkomu sjávar-
útvegsins á hverjum tíma á þann veg að það hækki þegar 
vel gengur í greininni en lækki á erfiðleikatímum. 

Heildarumgjörð um fjármálakerfið því fjármálakreppan •	
leiddi berlega í ljós alvarlegar veilur í regluverki og eftirliti 
með fjármálastarfsemi. 

Í fyrsta lagi skorti heildar- eða kerfiseftirlit með fjármálakerf-
inu sem nefna má þjóðhagsvarúðareftirlit, þ.e. eftirlit sem 
ekki einskorðast við hvert einstakt fjármálafyrirtæki heldur 
fylgist með kerfinu sem heild og samspili eindanna sem 
mynda það. Í öðru lagi var ekki nægur gaumur gefinn að 
viðvarandi hagsmunaárekstrum og brengluðum hvötum í 
fjármálastarfsemi sem stafa af áhalla í upplýsingum milli 
banka og viðskiptamanna þeirra og beinni og óbeinni 
ábyrgð hins opinbera á bankastarfsemi. Í þriðja lagi var við-
búnaður bæði fjármálafyrirtækjanna sjálfra og hins opin-
bera við fjármálaáföllum ónógur. Þannig skorti almennar 
reglur um skila- og slitameðferð fallandi eða fallinna banka 
og reglur til að girða fyrir þá skaðlegu viðskiptahegðun 
sem var við lýði fyrir bankahrunið og átti á því sök. 

Með neyðarlögunum haustið 2008 og með lagasetningu 
í framhaldi af þeim var tekið á ýmsum þessum veilum, en 

Girðum fyrir 
endurtekningu 

fjármálahruns

betur má ef duga skal. Vegna þessa var haustið 2011 hrund-
ið af stað vönduðum undirbúningi undir löggjöf um heild-
arumgjörð um alla fjármálastarfsemi í því skyni að efla og 
varðveita fjármálastöðugleika sem mikilvæg almannagæði. 
Skýrsla um tillögur sem hópur sérfræðinga hefur samið á 
grundvelli þessa undirbúnings hefur verið lögð fram á Al-
þingi. Reynslan af fjármálakreppu undanfarinna ára hefur 
sýnt með áþreifanlegum hætti að fjármálastöðugleiki er án 
efa eitt mikilvægasta markmið efnahagsstefnunnar. Þess 
vegna þarf að stofna með lögum fjármálastöðugleikaráð 
með ábyrgð á þjóðhagsvarúðareftirliti undir forystu ráð-
herra sem fer með málefni fjármálakerfisins og með aðild 
forystumanna Seðlabanka og Fjármálaefirlits og óháðra 
sérfræðinga. Þannig væri skilgreind þriðja meginstoð hag-
stjórnar: Fjármálastöðugleikastefna við hlið ríkisfjármála- 
og peningamálastefnu. Til þess að sýna að við höfum dreg-
ið lærdóm af reynslunni af fjármálakreppu undanfarinna 
ára er það forgangsmál að hrinda þessum tillögum í fram-
kvæmd sem allra fyrst á nýju þingi. Með þessum móti má 
endurreisa betra, heiðarlegra og öruggara fjármálakerfi til 
að þjóna almenningi og atvinnulífi í landinu. 

Einskiptisaðgerðir sem eyði skuldahala hrunsins •	

Ríkið á miklar eignir. Það mun t.d. eiga allt að 98 prósent 
hlut í Landsbankanum eftir að skilyrt skuldabréf hans verður 
gefið út, það á 13 prósent í Arion banka og fimm prósent 
hlut í Íslandsbanka. Innra virði þessara eignarhluta er um 
245 milljarðar króna. Margt er enn á huldu um hvernig unnt 
verður að selja þessa eignarhluti, en mikilvægt er að nýta 
andvirðið til greiðslu skulda. 

Ríkið á margar aðrar eignir. Sumar þeirra er ekki hægt að 
selja vegna þjóðhagslegra hagsmuna líkt og Landsvirkjun. 
Um ýmsar aðrar eignir kann að gegna öðru máli, sérstak-
lega ef mikil fjárfestingarþörf er fyrir hendi líkt og hjá Flug-

stöð Leifs Eiríkssonar þar sem brátt þarf að ráðast í stækkun. 
Þá má einnig huga að fjölbreyttari fjármögnun ríkisfyrir-
tækja, svo sem að lífeyrissjóðirnir geti komið að fjármögn-
un stórframkvæmda bæði hvað varðar vegagerð og virkj-
anir. Ef slík tækifæri eru nýtt af skynsemi og varúð og 
ágóðinn notaður til að greiða niður skuldir ríkisins mun 
vaxtakostnaður dragast hratt saman. 

Þau tök sem stjórnvöld hafa tryggt á greiðsluflæði vegna 
uppgjörs búa föllnu viðskiptabankanna, m.a. með því að 
færa erlendar eignir þeirra undir fjármagnshöft, gætu skap-
að ný tækifæri til að losa um höftin. Náist heildarlausn um 
losun fjármagnshafta, sem felur m.a. í sér samninga við 
slita stjórnir búa föllnu bankanna um að krónueignir er-
lendra kröfuhafa valdi ekki þrýstingi á gengi krónunnar, er 
sá möguleiki fyrir hendi að þessar eignir reynist verðmeiri í 
höndum innlendra aðila á næstu árum. Fyrir utan þann 
mikla ávinning sem felst í losun fjármagnshafta gæti því 
orðið um að ræða einhvern söluhagnað sem nýst gæti til að 
greiða hraðar niður opinberar skuldir og skapa þannig auk-
ið svigrúm til annarra verkefna en að greiða vexti enda eru 
þessar skuldir afleiðingar af hruni fjármálakerfisins. 

Fjármálastöðugleiki 
tryggir öryggi

Ný ríkisstjórn verður að standa þétt 
saman um örugga landsstjórn

Hún má ekki leysast upp eða elta þann sem hæst hrópar 
heldur fylgja trúverðugri efnahagsáætlun sem ver kjör al-
mennings, leggur allt í sölurnar fyrir fjölbreytt atvinnulíf og 
tryggir traust velferðarsamfélag. 

Brýnustu verkefni nýrrar ríkisstjórnar verða:

Þjóðarsátt um ábyrga efnahagsstjórn, stöðugleika og •	
hagvöxt

Framhald afskrifta á skuldum heimila á grundvelli •	
almennra leikreglna 

Afnám hafta til hagsbóta fyrir almenning•	

Aðildarsamningur við ESB lagður í þjóðaratkvæði•	

Átak um sterkar stoðir fjölbreytts atvinnulífs og aukna •	
fjárfestingu

1. Þjóðarsátt um ábyrga efnahagsstjórn, stöðugleika 
 og hagvöxt

Mikilvægasta verkefni næstu ríkisstjórnar er að tryggja 
áframhaldandi ábyrga efnahagsstjórn og aðhald í ríkisfjár-
málum svo svigrúm skapist til að greiða niður skuldir ríkis-
sjóðs. Þetta er mikilvægasta hagsmunamál bæði heimila og 
atvinnulífs enda hefur skuldastaða ríkissjóðs áhrif á stöðug-
leika í gengismálum, traust á íslensku efnahags- og atvinnu-
lífi, vaxtastig og aðgengi opinberra aðila og fyrirtækja að 
fjármögnun á viðráðanlegum kjörum. Vegna erlendra skulda 
þjóðarbúsins í kjölfar áratuga viðskiptahalla og hruns fjár-
málakerfisins er brýnt að þjóðin afli meiru en eytt er. Að-

stæður sem ýta undir og auka fjárfestingu í atvinnulífinu og 
verðmætasköpun eru því forgangsverkefni. 

Hér þarf að byggja á þeim mikla árangri við stjórn efna-
hagsmála sem náðst hefur á undanförnum árum, stefnu-
mótun í atvinnu- og menntamálum, orku- og auðlindamál-
um og um beina erlenda fjárfestingu. Rammalöggjöf um 
ívilnanir vegna nýfjárfestinga og skattalegir hvatar til rann-
sókna- og þróunar eru mikilvæg verkfæri og bæta þarf við 
skattaívilnunum vegna fjárfestinga einstaklinga í smærri 
fyrir tækjum auk einföldunar á skattkerfinu. Til að vinna með 
stjórnvöldum við að varða leiðina höfum við haft forgöngu 
um að stofna þverpólitískan og þverfaglegan samráðsvett-
vang um aukna hagsæld á Íslandi, byggt á ábendingum í 
nýlegri skýrslu alþjóðlega ráðgjafafyrirtækisins McKinsey 
um Ísland. 

Ný ríkisstjórn verður að uppræta til framtíðar alþekkta 
veikleika íslenska hagkerfisins í krafti samstöðu með öðr-
um. Fyrir liggur yfirlýstur stuðningur bæði verkalýðshreyf-
ingar og samtaka atvinnurekenda við ábyrga hagstjórn, 
 afnám hafta og að ljúka aðildarviðræðum við Evrópu-
sambandið. Forsendur nýrrar þjóðarsáttar eru raunsæi um 
alvöru kjarabætur sem hafi hald í ábyrgri hagstjórn um 
lægri verðbólgu og lægri vexti og í nýrri peningamála-
stefnu. Afskriftir skulda heimila haldi áfram á grundvelli al-
mennra leikreglna. Ábyrgð og hlutverk einstakra stjórnvalda 
og stofnana á markmiðum og tækjum hagstjórnar ber að 
gera enn skýrari en nú og samstillingu hagstjórnar ótvíræða. 
Ný og öguð umgjörð fjármálamarkaðarins girðir fyrir mögu-
leikann á endurteknu bankahruni á meðan nýr gjaldmiðill 
sem er alþjóðlega gjaldgengur girðir fyrir hættu á endur-
teknu gjaldmiðilshruni.

Þá þarf að styrkja umgjörð kjarasamninga á þann veg að 
allir aðilar vinnumarkaðarins tryggi í samvinnu við stjórn-
völd að kjarasamningagerð styðji við markmið um stöðug-
leika. Sátt verður að vera um forsendur kjarasamninga 

Uppræta verður til 
framtíðar alþekkta 
veikleika íslenska 

hagkerfisins

Fyrir liggur yfirlýstur 
stuðningur bæði 

verkalýðshreyfingar 
og samtaka 

atvinnurekenda 
við ábyrga 

hagstjórn, afnám 
hafta og að ljúka 

aðildarviðræðum við 
Evrópusambandið

(þjóðarsátt taka tvö). Undirbúa þarf aðkomu ríkisins að 
kjarasamningum af þeim stjórnvöldum sem bera ábyrgð á 
hagstjórnar markmiðum og þau þurfi að leita þverpólitísks 
samráðs um samningsmarkmið fyrir frágang kjarasamn-
inga. Samningana þarf að undirbúa með gagnasöfnun og 
greiningu með þátttöku aðila vinnumarkaðar. Svigrúm til 
launahækkana þarf að meta með hliðsjón af samkeppnis-
stöðu.

Íslenska velferðarkerfið er eitt það sterkasta í heimi. Vel 
hefur tekist að verja það á undanförnum árum þrátt fyrir 
efnahagslegar þrengingar. Næstu skref munu felast í efna-
hagslegum umbótum sem bæði auka hagvöxt til lengri 
tíma litið og draga úr hagsveiflum. Aukinn hagvöxtur gerir 
okkur kleift að bæta velferðarkerfið með nýjum skatttekjum 
og minni sveiflur í efnahagslífinu minnka þörfina á velferðar-
aðstoð í samfélaginu. Djúpum niðursveiflum fylgir atvinnu-
leysi og fjárhagsvandræði sem verða til þess að fjöldi fólks 
missir fótanna og verður að reiða sig á hið samfélagslega 
öryggisnet. Við verðum því samtímis að ríða þéttara örygg-
isnet og reyna að minnka líkurnar á því að fólk þurfi á því að 
halda. 

Landsmönnum er brýn nauðsyn á meiri aga við hagstjórn. 
Við þurfum að auka hagvöxt en jafnframt að koma í veg fyr-
ir þær miklu sveiflur sem jafnan hafa einkennt íslenskt efna-
hagslíf. En eins og staðan er nú er forgangsmál að létta 
byrðum af ríkissjóði með lækkun skulda og vaxtagjalda. 
Vaxtakostnaður ríkissjóðs er nú áætlaður tæplega 89 millj-
arðar króna á þessu ári. Þetta er fjárhæð sem er rúmlega 
tvisvar sinnum hærri en árlegur rekstrarkostnaður Lands-
spítalans, um 137 prósent af öllum greiddum lífeyristrygg-
ingum ríkissjóðs, tíu sinnum hærri en greiðslur úr fæðinga-
orlofssjóði, rúmlega fimm sinnum sú upphæð sem greitt er 
árlega í atvinnuleysisbætur og um sjö sinnum hærri en ár-
legt framlag ríkisins til Háskóla Íslands. Raunar greiðir ríkis-
sjóður tæplega 20 milljörðum krónum meira í vexti á ári en 
sem nemur heildarframlagi hans til mennta- og menningar-

málaráðuneytisins og allra þeirra stofnanna sem undir það 
heyra. 

Það er ekki forsvaranlegt að svona há fjárhæð fari árlega 
í greiðslu vaxta. Því er forgangsatriði að greiða niður skuld-
ir ríkissjóðs. Með því styrkist atvinnulífið og svigrúm eykst til 
að styrkja og bæta velferðarþjónustuna. Á því hagnast allir 
Íslendingar.

2. Framhald afskrifta á skuldum heimila á grundvelli 
 almennra leikreglna

Efnahagshrunið 2008 leiddi til þess að gríðarlegur greiðslu- 
og skuldavandi myndaðist hjá heimilum landsins. Kaup-
máttur dróst saman um 14% og atvinnuleysi óx úr tæplega 
1% í rúmlega 8%. Þetta leiddi til greiðsluvanda fjölda heim-
ila. Vanskil á lánum heimila náðu hámarki á miðju ári 2010 
og námu þá 22% af lánum. Raunverð fasteigna féll og var 
lækkun þess um 34% þegar verst lét. Fall raunverðs fast-
eigna olli því að skuldsett heimili misstu eigið fé sitt að hluta 
eða öllu leyti sem bundið var íbúðarhúsnæði. Sérstakur 
vandi myndaðist hjá heimilum sem fjármagnað höfðu íbúð-
arkaup sín með gengisbundnum lánum vegna falls krón-
unnar um rúm 50% gagnvart helstu viðskiptagjaldmiðlum.  
Fá lönd, ef einhver, hafa þurft að glíma við vanda af þessari 
stærðargráðu. 

Seðlabankinn gerði sérstaka athugun á greiðslu- og 
skuldavanda heimila á árinu 2009. Sú greining var m.a. 
grundvöllur aðgerða stjórnvalda. Niðurstaða Seðlabankans 
var að flatur niðurskurður skulda myndi ekki leysa vanda 
þeirra heimila sem byggju við eða væru líkleg til að lenda í 
greiðslu- og skuldavanda. Mun líklegra til árangurs væri að 
beina þeim fjármunum sem úr væri að spila til þeirra heim-
ila sem væru í greiðslu- eða skuldavanda. 

Ríkisstjórnin hefur brugðist við þessum aðstæðum með 
margvíslegum hætti. Fyrstu viðbrögð sem kalla mætti 
neyðar úrræði var að bjóða skuldurum að frysta lán sín og 

virkja aftur greiðslujöfnun á verðtryggðum og gengis-
bundnum lánum. Þá var nauðungarsölum frestað. Tugþús-
undir heimila nýttu sér þessi úrræði og völdu greiðslujöfn-
un á lán sín. 

Sú leið sem var valin til að bregðast við fjármálakrepp-
unni hér á landi skapaði sérstakt svigrúm til þess að taka á 
vanda skuldsettra heimila og fyrirtækja. Öfugt við það sem 
gert hefur verið annarsstaðar var bönkum í vanda ekki 
bjargað heldur látnir fara í þrot. Stofnaðir voru nýir banka 
og eignir gömlu bankanna færðar á milli á matsverði sem 
tók mið af því ástandi sem skapaðist í kjölfar hrunsins. Hér 
var vandanum ekki ýtt á undan sér eins og fjölmörg lönd 
hafa gert. Þessi aðferð er einstök og tilgangur hennar var 
að forða því að skuldavandi heimila og fyrirtækja yrði 
 viðvarandi. Þetta skapaði nýjum bönkum svigrúm til þess 
að bregðast við skuldavanda heimila og fyrirtækja. Sama 
svigrúm myndaðist hins vegar ekki hjá Íbúðalánasjóði og 
lífeyris sjóðum. 

Aðgerðir ríkisstjórnarinnar frá 2009 hafa miðað að því að 
knýja banka til afskrifta á grundvelli þessa svigrúms. Mikils-
verður áfangi náðist í því efni með samningi ríkisstjórnarinn-
ar við fjármálamarkaðinn í desember 2010. Samið var um 
lækkun á öllum íbúðaskuldum heimila niður að 110% af 
virði fasteigna fyrir þau heimili sem ekki áttu aðrar eignir að 
neinu marki. Þá var tryggt að öllum stæði til boða sértæk 
skuldaaðlögun sem gæfi kost á lækkun íbúðaskulda niður í 
allt að 70% virði fasteignar ef greiðsluerfiðleikar voru til 
staðar. Þá var samið um sérstaka vaxtaniðurgreiðslu árin 
2011 og 2012 að fjárhæð samtals 12 milljarða króna sem 
fjármögnuð var m.a. með skatti á fjármálafyrirtæki og líf-
eyris sjóði. Dómar Hæstaréttar um lögmæti gengisbund-
inna lána hafa sett þau lán í sérstakan farveg og leitt til þess 
að stór hluti þeirra hefur verið endurútreiknaður. Til að 
tryggja að sá endurútreikningur næði til allra íbúða- og 
bílalána beitti ríkisstjórnin sér fyrir lagabreytingu þessi efnis 
í desember 2010. Samtals hafa þessar aðgerðir leitt til þess 

að skuldir heimila hafa lækkað um 250 milljarða króna, þar 
af íbúðalán um 200 milljarða króna eða um 15% af íbúða-
skuldum við hrun. Vanskil á lánum heimila hafa farið lækk-
andi og voru að nálgast 10% í árslok 2012.

Hagfræðistofnun Háskóla Íslands gerði árið 2012 að 
beiðni ríkisstjórnarinnar sérstaka úttekt á kostnaði við 
skuldaúrvinnslu banka. Niðurstaðan var að bankar hefðu 
fullnýtt það svigrum sem þeir hefðu fengið við kaup lán-
anna frá gömlu bönkunum. 

Aðrar aðgerðir ríkisstjórnarinnar hafa beinst að því að að-
stoða skuldara í erfiðleikum með margvíslegum hætti. 
 Embætti Umboðsmanns skuldara hefur verið komið á fót 
og því falin umsjón með greiðsluaðlögun einstaklinga í 
greiðsluvanda. Þá hefur gjaldþrotalögum verið breytt þann-
ig að kröfur á einstaklinga við gjaldþrot fyrnast nú almennt 
á tveimur árum. Sérstök eftirlitsnefnd hefur starfað frá árs-
byrjun 2010 til þess að hafa eftirlit með framkvæmd skulda-
úrræða hjá fjármálafyrirtækjum til þess að tryggja jafnræði 
og sanngirni við úrlausn mála. 

Þrátt fyrir þessar aðgerðir er greiðslubyrði margra heimila 
þung og skuldir miklar. Sérstaklega gildir það um þá sem 
keyptu eða byggðu á árunum 2005-2008. Fyrir þennan hóp 
skiptir þróun kaupmáttar og fasteignaverðs á næstu árum 
miklu máli. Þá kann að vera nauðsyn á því að auka enn frek-
ar þann stuðning sem ríkissjóður veitir vegna húsnæðis-
kostnaðar hjá þessum hópi. Heildarupphæð vaxtabóta og 
barnabóta nálgast nú 100 milljarða á kjörtímabilinu. Með 
þeirri aðgerð tókst að létta þeim róðurinn sem mest þurftu 
á því að halda.

Í skýrslu Alþjóðagjaldeyrissjóðsins um heimsbúskapinn á 
seinni hluti ársins 2011 var fjallað um aðgerðir aðildarríkja 
sjóðsins við greiðslu- og skuldavanda heimila. Niðurstaða 
AGS var að Ísland væri í fararbroddi hvað þessi mál varðar 
og ekkert land hefði tekið á greiðslu- og skuldavanda heim-
ila með jafn víðtækum og markvissum hætti og Íslendingar. 

3. Losun hafta til hagsbóta fyrir almenning – 
 Tækifæri hefur verið skapað 

Ástæða þess að gjaldeyrishöft eru í gildi á Íslandi er van-
traust á framtíðarvirði krónunnar og þau eru til þess gerð að 
halda krónueignum erlendra aðila inni í íslensku fjármála-
kerfi. Þessar eignir, svokallaðar kvikar krónur, skapa hættu á 
gengisveikingu ef frjálsir fjármagnsflutningar yrðu leyfðir. 
Ef þeim yrði hleypt út með ótímabærri losun hafta myndi 
gengi krónunnar hríðfalla með tilheyrandi afleiðingum fyrir 
heimili og fyrirtæki og óvíst hvort eða hvenær jafnvægi 
kæmist á að nýju. 

Um 400 milljarðar eru fastir inni í höftum vegna jökla-
bréfanna. Við uppgjör á búum föllnu viðskiptabankanna, 
kröfueignum í krónum og eignarhlutum, má áætla að ann-
að eins gæti bæst við af kvikum krónum. Því til viðbótar 
gæti hluti erlendra aðila sem á í endurskipulögðum íslensk-
um fyrirtækjum viljað út með sínar krónueignir. Kvikar krón-
ur innan hafta gætu því verið öðru hvoru megin við 1.000 
milljarða króna. 

Verkefni stjórnvalda hefur verið að kortleggja myndina í 
heild eftir því sem staða búa föllnu bankanna hefur verið að 
skýrast og tryggja að íslensk stjórnvöld hafi full tök á 
greiðsluflæðinu. Markmiðið hefur verið að skapa stöðu til 
að knýja fram heildarlausn um losun fjármagnshafta þar 
sem tekið er á öllum þáttum. Eitt mikilvægasta skrefið í 
þeim efnum var stigið í mars 2012 þegar erlendar eignir 
búanna voru felldar undir gjaldeyrishöftin. Hluti af undir-
búningnum hefur einnig falist í kortlagningu á öllum öðrum 
tækjum sem til staðar þurfa að vera svo sem beitingu út-
göngugjalds.

Annað mikilvægt verkefni hefur falist í því að ná þverpóli-
tískri samstöðu um að ganga eins langt og lög og þjóðréttar-
legar skuldbindingar leyfa í vörn fyrir íslenska hagsmuni. 
Skilningur á viðfangsefninu hefur sem betur fer aukist í að-
draganda kosninga eftir að ríkisstjórnarflokkarnir stóðu án 

stuðnings stjórnarandstöðu að því að ná tökum á erlendum 
eignum kröfuhafa og samstaða tókst um mikilvægar breyt-
ingar á gjaldeyrishöftunum fyrir þinglok. Þar náðist meðal 
annars sá árangur að losa heimatilbúin þrýsting af Íslend-
ingum með því að miða losun fjármagnshafta við rétt skil-
yrði fyrir íslenska hagsmuni fremur en ákveðna tímasetn-
ingu.

Sú heildarlausn sem nú hefur verið til umræðu byggir á 
þeim grunni sem lagður hefur verið á kjörtímabilinu og 
þeim tökum sem náðst hafa á vandanum. Hagstæðar for-
sendur fyrir samningum við slitastjórnir föllnu bankanna 
gætu tryggt að krónueignir erlendra kröfuhafa valdi ekki 
þrýstingi á gengi krónunnar. Í því sambandi er það mat er-
lendra kröfuhafa á raunvirði eigna sinna í krónum sem 
mestu skiptir ásamt því gengi sem viðskipti ættu sér stað á. 
Mikilvægasta markmið slíkrar heildarlausnar er sjálf losun 
fjármagnshaftanna sem er brýnt hagsmunamál fyrirtækja 
og heimila. Umræða um mikinn eða skjótfenginn arð eða 
tekjur af háu útgöngugjaldi vegna slíkra samninga er vart 
tímabær þótt aðgerðir stjórnvalda hafi opnað fyrir þann 
möguleika að raunvirði krónueignanna sé meira í höndum 
innlendra aðila þannig að á næstu árum megi innleysa sölu-
hagnað. Opinberar yfirlýsingar stjórnvalda um áætlaðan 
arð og jafnvel ráðstöfun hans eru líklegar til þess að veikja 
stöðuna gagnvart erlendum kröfuhöfum.

Mikilvægt er að fylgja fast eftir slíkri heildalausn og mark-
vissri áætlun um stjórn á greiðsluflæði þeirra kviku króna 
sem eftir verða að loknum uppgjörum búa föllnu bankanna, 
svo sem með umtalsverðu útgöngugjaldi eða réttum hvöt-
um til fjárfestinga til lengri tíma. Þetta getur gerst mun fyrr 
en margir hafa talið vegna aðgerða stjórnvalda. Til þess 
þarf samstöðu hér innanlands, ábyrgð og festu í vörn fyrir 
íslenska hagsmuni. Mikilvægt er að hún haldi þrátt fyrir 
freistingar til gylliboða í aðdraganda kosninga.

4. Aðildarsamningur við ESB lagður í þjóðaratkvæði – 
 Gerum það sem fyrst 

Ísland á að ganga í Evrópusambandið og taka upp evru að 
því gefnu að hagsmunir þjóðarinnar verði tryggðir í samn-
ingaviðræðum sem nú standa. Þeim þarf að ljúka sem fyrst. 
Enginn einn þáttur í efnahagslífinu hefur skert lífsgæði Ís-
lendinga meira en gjaldmiðillinn. Íslenska krónan er til að 
mynda 2.200 sinnum minna virði gagnvart danskri krónu en 
hún var fyrir um 90 árum síðan og virði hennar hefur rýrnað 
um helming á síðustu fimm árum. Verðbólga á Íslandi er 
tvöfalt hærri en að meðaltali í Evrópusambandinu, lánavext-
ir um þremur prósentustigum hærri en tíðkast þar og kaup-
máttur launa hefur rýrnað hraðar en að meðaltali innan 
sambandsins. Mikilvægt er að muna að helstu nauðsynja-
vörur heimilisins hafa hækkað um að minnsta kosti 60 
 prósent á undanförnum sjö árum. Ástæður þeirrar hækk-
unar er aðallega að finna í gengisfalli krónu. 

Verði aðild samþykkt mun Ísland leita eftir því að taka þátt 
í gengissamstarfi Evrópu, ERM II, eins fljótt og auðið er og 
taka upp evru eins skjótt og aðstæður leyfa. Samstarf Ís-
lands við önnur Evrópuríki að aðild samþykktri mun greiða 
mjög fyrir endanlegu afnámi hafta og styðja við stöðugt 
gengi krónu í aðdraganda upptöku evru. Gengisstöðug-
leikinn mun aftur leiða til lækkandi verðbólgu og lægri 
vaxta, löngu áður en til upptöku evru kemur.

Það er stundum látið í veðri vaka að evran sé ekki raun-
verulegur kostur fyrir landsmenn þar sem okkur yrði ekki 
leyft að taka hana upp fyrr en eftir nokkurra ára aðlögunar-
tímabil. Rétt er það. Íslendingar munu ekki fá að taka upp 
evru fyrr en að landið uppfyllir Maastricht-viðmiðin um 
stöðu ríkisfjármála, vexti og verðbólgu. Hins vegar mun til-
vonandi upptaka breyta öllum væntingum strax og styrkja 
trúverðugleika íslenskrar efnahagsstjórnar þar sem íslensk-
ar krónur verða að evrum í vonum. Hagstjórn landsins fengi 
mjög sterkt markmið til þess að fylgja í nánustu framtíð og 

væri þar komið hið sterka aðhald sem okkur hefur svo oft 
skort. Aukinheldur, er nauðsynlegt fyrir landsmenn sjálfa að 
fá aðlögunartíma áður en evran verður tekin upp til þess að 
íslenskt efnahagslíf nái að samlagast nýjum veruleika og 
verði í fullu jafnvægi þegar ný mynt kemur til skjalanna. 

Verðtrygging verður ekki endanlega afnumin nema með 
upptöku nýrrar myntar þar sem hún er til staðar vegna þrá-
látrar verðbólgu. Hún mun því sjálfkrafa verða afnumin 
þegar Ísland tekur upp evru. Hins vegar er mjög mikilvægt 
að bjóða fólki upp á fjölbreyttari valkosti í lánamálum og 
sníða fjármögnun fasteignakaupa að aðstæðum hvers og 
eins. Á síðustu 4 árum hefur vægi óverðtryggðra lána aukist 
verulega. Ávinningur heimilanna af óverðtryggðum lánum 
verður einungis tryggður ef vextir ná að lækka en skýr hag-
stjórnarmarkmið eru forsenda þess ávinnings.

5. Átak um sterkari stoðir fjölbreytts atvinnulífs 

Í fyrsta lagi þarf að gera langtímaáætlun um orkusölu sem 
byggir á þeim nýtingarkostum sem tilgreindir eru í Ramma-
áætlun. Sú áætlun á að hafa tvö meginmarkmið: Að skila 
Íslendingum sem mestu fyrir orkuna og fjölga mögulegum 
kaupendum hennar til að draga úr áhættu fyrir orkusölu. 
Önnur er uppbygging stórra gróðurhúsa í námunda við 
orkuver. Að minnsta kosti tvö slík eru á teikniborðinu í dag. 
Tryggja skal verðmyndun á raforku sem hvetur til hag-
kvæmrar nýtingar. 

Í öðru lagi þarf að auka virði í ferðamannaiðnaði. Ríkið 
þarf að móta sér heildræna langtímastefnu varðandi hann 
með jafnvægi milli arðsemi og náttúru að leiðarljósi. Ísland 
á ekki að einblína á fjölda ferðamanna heldur þann virðis-
auka sem þeir skilja eftir. Fara verður með fjölsótta ferða-
mannastaði sem auðlindir sem þarf að nýta af skynsemi og 
varúð. 

Mun leiða til afnáms 
verðtryggingar

Langtímaáætlun 
um orkusölu

Auka virði í 
ferðamannaiðnaði

Í þriðja lagi þarf að fjölga íslenskum fyrirtækjum sem 
framleiða og selja vörur á alþjóðlega markaði. Það er hægt 
að gera með ýmiskonar ívilnunum hins opinbera. Það skort-
ir skilvirkni í íslenskt atvinnulíf. Náist hún mun viðskiptahall-
inn lagast og við förum að flytja meira út en við flytjum inn. 
Ein afar mikilvæg leið til að ná þessu er að auka framlög til 
verk- og tæknimenntunar og til menntunar á háskólastigi. 
Þar verður hagvöxtur framtíðarinnar til. Önnur er að halda 
áfram að leggja aukið fé í rannsóknasjóð, tækniþróunarsjóð 
og nýjan grænan fjárfestingasjóð. Sú þriðja er að styrkja 
umgjörð lánveitinga til lítilla og meðalstórra fyrirtækja og 
auðvelda aðgang þeirra að fjárfestingafé, með skattíviln-
unum.

Í fjórða lagi þarf að breyta reglum um tolla og vörugjöld 
til að hægt verði að flytja inn mun ódýrari vörur erlendis frá 
sem í dag eru framleiddar með ærnum kostnaði hér heima. 
Það þjónar ekki efnahagslegum hagsmunum þjóðarinnar 
að vernda innlenda framleiðslu sem er óarðbær í alþjóð-
legu samhengi. Ísland hefur takmarkaðan mannafla sem 
nýta þarf sem best til verðmætasköpunar svo hægt sé að 
bæta lífskjör. Ennfremur er ástæðulaust að flytja verslun 
með einstakar vörutegundir úr landi með ómarkvissum 
gjöldum og tollum. 

Í fimmta lagi þarf að forgangsraða betur en hingað til í 
stuðningi hins opinbera við einstakar búgreinar og draga 
sérstaklega úr þeirri vernd sem veitt er iðnframleiðslu í 
landbúnaði.

 

Fjölga íslenskum 
fyrirtækjum sem 
framleiða og selja 
vörur á alþjóðlega 
markaði

Breyta reglum um 
tolla og vörugjöld

Hugsum nýtt

Hvað hefur okkur tekist nú þegar?

Verja velferðarkerfið 

Á síðustu fjórum árum hefur ríkisstjórninni, undir forsæti 
Samfylkingarinnar, tekist að verja velferðarkerfið þrátt fyrir 
efnahagslegar þrengingar þjóðarinnar. Það hefur náðst 
með að fara blandaða leið niðurskurðar og skattahækkana. 
Þetta er mikill árangur, enda voru gjöld ríkissjóðs 216 millj-
örðum krónum hærri en tekjur hans á árinu 2008. Árið eftir 
hafði fjárlagagatið minnkað niður í 139 milljarða króna og á 
fjárlögum ársins í ár er gert ráð fyrir að það verði komið 
niður í 3,6 milljarða króna. Þess utan er gert ráð fyrir að af-
gangur muni nást á frumjöfnuði í ár og að afgangur verði á 
heildarjöfnuði árið 2014. Þessi árangur hefur náðst samfara 
því að útgjöldum til velferðarmála hefur verið hlíft sérstak-
lega. Á meðan almennur niðurskurður í opinberri stjórn-
sýslu var 17-19% var skorið um 2% niður í málefnum fatl-
aðra.  Breytingar á sköttum og reglum almannatrygginga 
hafa tryggt að þeir sem minnst hafa milli handanna hafa 
borið léttastar byrðar og þeir best stæðu þær þyngstu.

Endurreisa atvinnulífið

Á liðnu kjörtímabili var bankakerfið endurreist að fullu, virk-
ur hlutabréfamarkaður varð aftur til og innlend fjárfesting 
hefur aukist. Með því að koma á stöðugleika í bankakerfinu 
var hægt að taka á vanda atvinnulífsins og endurskipuleggja 
þúsundir lífvænlegra fyrirtækja þannig að þau geti starfað 
áfram og búið til verðmæti og störf. Til að flýta fyrir þeirri 
endurskipulagningu hafði ríkisstjórnin forystu að sam-
komulagi um „Beinu Brautina“ þar sem lítil og meðalstór 
fyrirtæki með skuldir allt að einum milljarði króna gátu feng-
ið skuldir sínar lækkaðar niður að endurmetnu eigna- og 
rekstrarvirði þeirra. Hundruð slíkra fyrirtækja nýttu sér 

„Beinu Brautina“ sem var mjög mikilvægt skref í viðsnúningi 
atvinnulífsins.

Draga úr atvinnuleysi

Efnahagshruninu fylgdi mikið atvinnuleysi. Það náði há-
marki í maí 2010 þegar tæplega 12% vinnuafls var án at-
vinnu. Upprisa atvinnulífsins og fjölmörg sértæk vinnumark-
aðsúrræði stjórnvalda hafa hins vegar leitt til þess að 
atvinnuleysið mælist nú 4,7%.

Stórbæta skuldastöðu heimilanna

Frá árinu 2009 hafa lán til heimila vegna svokallaðrar 110% 
leiðar, sértækrar skuldaaðlögunar, endurútreiknings er-
lendra fasteignalána og endurútreiknings bílalána o.fl. 
lækkað um 250 milljarða króna.

Skjóta nýjum stoðum undir hagkerfið

Eitt helsta vandamál íslenska hagkerfisins hefur verið að 
það hvílir að langmestu leyti á tveimur stoðum, sjávarútvegi 
og álframleiðslu. Þetta hefur breyst hratt á síðustu árum og 
stoðunum fjölgað. 

Ferðaþjónustugeirinn hefur  til að mynda vaxið afar hratt 
og stefnir hraðbyri að því að verða einn af undirstöðuat-
vinnuvegum þjóðarinnar. Erlendum ferðamönnum sem 
komu hingað til lands hefur fjölgað um 62 prósent frá árinu 
2006 og á föstu gengi voru þeir að eyða rúmlega tvisvar 
sinnum hærri upphæð hérlendis í fyrra en í upphafi tíma-
bilsins. Erlend kortavelta nam um 75 milljörðum króna á 
árinu 2012. 

Skapandi greinar standa nú undir 4% af árlegri lands-
framleiðslu, um sjö þúsund fyrirtæki starfa innan geirans og 
um fjórðungur landsmanna tengjast verkefnum hans. Vægi 

skapandi greina í þjóðarbúskapnum hefur því aukist mikið 
og mun aukast enn meira á komandi árum og áratugum. 
Áhersla ríkisstjórnarinnar á þessa uppbyggingu, til dæmis 
með því að endurgreiða kvikmyndaframleiðendum 20% af 
framleiðslukostnaði þeirra gegn því að taka upp kvikmynd-
ir sínar hérlendis, hefur gegnt lykilatriði í þessum vexti og 
mun gera það áfram. Ríkisstjórnin hefur auk þess tvöfaldað 
framlög til ýmissa verkefnasjóða hinna skapandi greina. 
Aukin hafa verið framlög í Tækniþróunarsjóð og tryggt fjar-
magn í nýjan Grænan fjárfestingarsjóð.

Atvinnustarfsemi sem byggist á þekkingu, hugkvæmni 
og listfengi þjóðarinnar er lykillinn að hagsæld og farsæld í 
framtíðinni; til þess að hún dafni og komist á legg þarf Ís-
land óhindraðan aðgang að Evrópumarkaði og öðrum mik-
ilvægum markaðssvæðum. 

